
Мисијата на Комисијата е да ги зајакне демократските институции преку 
помагање на парламентите во новите демократии. Централно место во 
работата на Комисијата има обезбедувањето техничка експертиза за 
зајакнување на отчетноста, транспарентноста, законодавната независност и 
владин надзор над странските парламенти.  
 
Комисијата е формирана од страна на Конгресот (Х.Рез. 135), за да:  

 
• Работи со парламентите на одбрани земји во кои се основани или се 

основаат демократски парламенти, кои би имале корист од помошта 
на Комисијата;  

• Им овозможи на членовите, службениците и вработените во Домот 
на претставниците и службите за поддршка на Конгресот да даваат 
совети за членовите и вработените на парламентите на тие земји, 
вклучително и посети на Конгресот и служби за поддршка преку 
директен надзор на нивното работење;  

• Достават препораки до Агенцијата за меѓународен развој на САД 
(УСАИД) во врска со обезбедувањето на потребната помош во 
материјали на такви парламенти, преку подобрување на нивната 
ефикасност и транспарентност во нивното работење; 

 
Членови на комисијата 

 
 Преч. Дејвид Драер од Калифорнија Преч. Дејвид Прајс од С. Каролина  
 Преч. Џим Колб од Аризона  Преч. Силвестер Рејс од Тексас 
 Преч. Пол Гилмор од Охајо   Преч. Луис Капс од Калифорнија 
 Преч. Марк Кирк од Илиноис   Преч. Раш Холт од Њу Џерси  
 Преч. Џон Бузман од Арканзас  Преч. Адам Шиф од Калифорнија 
 Преч. Џое Вилсон од Ј. Каллифорнија Преч. Артур Дејвис од Алабама 
 Преч. Том Коле од Оклахома   Преч. Алисон Шварц од Пенсилванија 
 Преч. Кендис Милер од Мичиген    
 Преч. Џеф Фортенбери од Небраска  

• Им овозможува на членовите на Конгресот и вработените во Конгресот директно 

да им помагаат на своите партнери во парламентите на новите демократски земји.  
 
• Конгр. Дејвид Драер (Р-Калиф.), Претседавач на Комитетот за правила, е 

Претседавач на Комисијата за помош на демократијата на Конгресот. Конгр. 
Дејвид Прајс (Д-С.К.) е највисокиот член на Демократите. Има 16 члена: 9 
Републиканци и 7 Демократи.  

 
• Дванаесет парламенти се одбрани за повеќегодишно партнерство. Програмите во 

Авганистан, Источен Тимор, Грузија, Индонезија, Кенија, Либан и 
Македонија започнаа во 2006 година. Програмите во Колумбија, Хаити, 
Либерија, Монголија и Украина ќе започнат во 2007-та.  

 
• Обезбедува техничка помош за парламентите на новите демократски земји на 

колегијална основа, со членови на Конгресот кои работат со пратеници и вработени 
во Конгресот, кои работат со нивните парламентарни партнери.  

 
• Формирана е од страна на Домот на претставници на 14 март 2005 г. (Х. Рез. 135).  

 
• Програмите за помош започнаа во февруари 2006 година и се одвиваат и во 

Соединетите Држави и во земјите-партнери. Конгресмените посетија четири земји-
партнери во 2006., а пратениците и вработените од шест парламенти-партнери ги 
посетија Соединетите Држави.  

 
• Ги дополнува постојните програми за развој на парламентите, особено оние кои се 

финансирани од страна на Агенцијата за меѓународен развој на САД (УСАИД).  
 

• Работејќи преку УСАИД, обезбедува материјална помош за парламентите-партнери 
во основањето и проширувањето на библиотеки, подобрување на информациската 
технологија, или за други цели. Најзабележлив успех на Комисијата е 
опремувањето со мебел и опрема на парламентарната библиотека во Источен 
Тимор.  

 
• Индиректен наследник на работната група Фрост-Соломон, која обезбедуваше 

помош за парламентите на десет нови демократии во Централна и Источна Европа, 
во периодот помеѓу 1990 и 1996 година.  

 
• Повеќе информации се достапни на http://hdac.house.gov  

 
Одбрани области на техничка помош  

 
• Работа на Комитетот:  членовите и вработените на разните комитети на 

Конгресот можат да ги советуваат претседавачите на парламентарните комисии и 
службениците како да ги структурираат персоналот и активностите за да обезбедат 
ефективен надзор, како што се организирање јавни сослушувања и финална 
обработка на предлог-закони.  

• Буџетски прашања: конгресмените, вработените и експертите на Конгресот за 
буџетски прашања можат да помогнат во подобрување на капацитетот на 
парламентите во инспектирањето на владиниот буџет и да го изменат, со цел да се 
рефлектираат приоритетите на парламентот.  

 
• Надзор на одбраната: одбраната е една од најтешките области за законодавците во 

поглед на вршење ефективен надзор, затоа што често недостига стручност. 
Конгресмените и вработените можат да им помогнат на нивните партнери во 
парламентите да научат како да ги анализираат владините планови за одбрана.  
 

• Специјализирано законодавство и надзор: конгресмените и вработените со 
специјализирана стручност можат да им помогнат на пратениците и вработените во 
парламентите да изготвуваат нацрт-закони и да ги менуваат специјалните закони, 
како што се програмите за ХИВ/СИДА или пакетите закони за борба против 
тероризмот, или да вршат надзор над клучните министерства, како што е, на 
пример, министерството за нафта.  
 

• Законодавна процедура: конгресмените и вработените во Комитетот за правила на 
Конгресот, законодавниот совет, парламентарната служба на Конгресот и неговата 
служба за истражување можат да ги советуваат парламентарците и вработените во 
врска со изготвувањето нацрт-закони и парламентарни процедури.  
 

• Библиотеки и служби за истражување: специјалистите за библиотеки и 
истражување од Службата за истражување и од библиотеката на Конгресот можaт 
да помогнат во основањето или подобрувањето на парламентарните библиотеки 
или служби за истражување.  

 
• Информативни служби: конгресните експерти по информациска технологија 

може да ги советуваат вработените во врска со начинот на користење на 
информациската технологија, за да се формира служба за законодавно 
информирање, како и други системи за дистрибуција на информации во врска со 
работата на парламентот.  

 
• Служби за електорат: конгресмените и вработените може да ги советуваат 

пратениците и нивните служби за гласачите за начинот на кој може да се 
контактира со гласачите и да се справуваат со прашања, поплаки и работа на 
случаи.  


